


Poštovani Jajčani i Jajčanke gdje god da danas živite sigurni smo da 
u srcu nosite Vaše Jajce. Želimo Vam i kroz ovu brošuru prezentirati 
aktivnosti koje su direktno vezane za dijasporu. 

Sigurni smo da je uspjeh vašeg grada i vaš uspjeh, a vaš uspjeh je ponos 
vašeg grada.

Svojim djelima i radom vi ste najbolji ambasadori vašeg grada!

JAJCE U SRCU 

Prema popisu stanovništva iz 1991. godine u Jajcu je živjelo 45.000 stano-
vnika. Danas, prema dostupnim informacijama, u Jajcu živi oko 27.000 
stanovnika. Prema analizama u zemljama EU živi oko 10.000 Jajčana. 
Dakle, gotovo 40 % Jajčana nalazi se van Jajca i granica naše domovine. 
Samo u Švedskoj danas živi više od 6.000 naših sugrađana, veliki broj 
se nalazi u Danskoj, Njemačkoj, Austriji, Hrvatskoj i drugim zemljama 
Evropske unije i oni su naša najjača veza sa Evropskom unijom.



AKTIVNOSTI

Konkretne aktivnosti sa dijasporom počinju organizacijom sastanka 
Glavnog odbora Svjetskog saveza dijaspore u Jajcu (oktobar 2007. godine) 
i potpisivanjem Protokola o saradnji sa gradom Piacenza (Italija) na inici-
jativu Udruženja “Bosna i Hercegovina van granica” (Oltre i Confini) iz 
Piacenze.  Ova italijanska općina prihvatila je veliki broj bosanskoherce-
govačkih izbjeglica među kojima najvećim dijelom Jajčana. 

Jubilarni  susreti na Plivskim jezerima – Jajce DI-LOK 2010, kul-
turno-sportska manifestacija koja je 2010. godine u Jajcu bila u znaku 
okupljanja BH građana koji privremeno žive izvan svoje zemlje. Pokrovi-
telj manifestacije bila je Općina Jajce, organizator nevladine organizacije, 
a partner Ministarstvo za ljudska prava i izbjeglice BiH i Grad Štokholm.

Nominacija uže gradske jezgre Jajca na Listu UNESCO spomenika pro-
jekat je u čijoj je promociji izvan granica najvećim dijelom učestvo-
vala dijaspora Jajca. Jedan od koraka bila je i Izložba „Jajce, kraljevski 
grad“nastala u želji da se široj publici predstavi bogatstvo kulturno-histo-
rijske i prirodne baštine Jajca.

Pariz, Göteborg, Helsingborg, Stockholm, Malmöe, Zagreb, Virovitica 
gradovi su u kojima je predstavljena Izložba „Jajce kraljevski grad“. Svo-
jevrsni domaćini izložbe bili su Jajčani koji privremeno borave u Fran-
cuskoj, Švedskoj i Hrvatskoj. 

Općina Jajce prepoznala je resurse u 
svojim građanima koji su privremeno 
utočište pronašli izvan granica svoga 
grada i svoje države i uspostavom pri-
jateljskih veza sa gradovima u kojima 
danas žive Jajčani pokušava povezati 
Jajce, njegove građane i gradove koji 
su pružili utočište Jajčanima.

Na inicijativu Jajčana koji žive u pokrajini Örebro, gotovo njih 1.500, pot-
pisan je Protokol o saradnji Jajca sa Hallsbergom.

Općina Jajce potpisala je protokol o 
saradnji sa gradom Virovitica, Repu-
blika Hrvatska, u kojem takođe žive 
Jajčani.

Uspostava prijateljskih veza sa gradom 
Ottensheim iz Austrije rezultat je ak-
tivnosti Jajčana koji žive u ovom gradu. 

Veliku podršku Jajčanima, u dopremanju školske opreme, računara, bol-
ničkih kreveta, odjeće, hrane i različite opreme, pružili su naši građani koji 
žive u Danskom gradu Holstebro predvođeni Udrženjem Jajčana “Vodo-
pad”, zatim Njemačkog grada Hude...

Saradnju sa Općinom Jajce i podršku građanima pružili su Jajčani koji 
žive i rade: u Danskoj Haris Nuhanović, u Njemačkoj Goran Lulić, Ital-
iji Medaga Hodžić, Švedskoj Robert Mešić, Sedin Keljalić, Dino i Lana 
Žužić, Austriji Refik Dželilović i Zijad Plivac, Hrvatskoj Pejo Spajić i 
Slavko Jelica, Švicarskoj Zijad Žužo.

INVESTIRANJE

Značajan je iznos investiranja iz dijaspore u našoj općini. Dominira ula-
ganje u metaloprerađivaču industriju koja generira i najveće prihode. Uz 
metaloprerađivačku zastupljena je i drvna industrija, turizam i ugostite-
ljstvo, usluge zdravstvene zaštite i građevina. Preduzeća nastala investici-
jama iz dijaspore:

- THERMOFLUX d.o.o. Jajce (metaloprerađivačka industrija) – proizvod-
nja kotlova i kamina  na pelet i automatskih kotlova 
- METALING d.o.o Jajce (metaloprerađivačka industrija)  
- NIRBO d.o.o. Jajce (drvna indstrija) – proizvodnja namještaja

4



- PZU PRUDENT Jajce (usluge zdravstvene zaštite) – stomatološka 
klinika   
- JAJCETOURS d.o.o. Jajce (turizam i ugostitejstvo) – hotel, autokamp 
- TRIMGRAD d.o.o. Jajce (građevina)

Općina Jajce jedna je od deset općina koja je potpisivanjem Memoran-
duma o saradnji sa UNDP-om postala dijelom projekta „Dijaspora za 
razvoj”  Ministarstva za ljudska prava i izbjeglice BiH i Vlade Švicarske, 
u partnerstvu sa UNDP BiH i IOM BiH i u nastavku njegove implemen-
tacije.

Uspješno smo implementirali projekat „Migracije i razvoj“ i u svoju 
razvojnu strategiju uključili saradnju sa dijasporom, kao jedan od 
važnih ciljeva, pa će nastavak projekta doprinijeti boljoj saradnji sa
 dijasporom i razvoju lokalne zajednice. 

PROJEKAT „MIGRACIJE I RAZVOJ“

Općina Jajce jedna je od 10 općina iz Bosne i Hercegovine koja je od 2013. 
godine uključena u projekat „Migracije i razvoj” koji za cilj ima pružiti 
mjere podrške općinama sa brojnom dijasporom u jačanju kapaciteta za 
razvojnu saradnju sa iseljeništvom. Cilj projekta je da doprinese formira-
nju povoljnog ambijenta za angažman iseljenika koji su voljni da proak-
tivno podrže i promovišu razvoj Bosne i Hercegovine. zasada malina i 
uključeno 38 domaćinstava u sistem proizvodnje.

Na području Jajca, kroz finansijsko učešće dijaspore, programa “Migracije 
i razvoj” i Općine Jajce 2014. godine podignuto je novih 7,5 hektara zasada 
malina i uključeno 38 domaćinstava u sistem proizvodnje.

Vrijednost projekta za Jajce iznosila je 116.816 KM od čega je učešće do-
natora 30.000 dolara. Korisnicima je isporučeno ukupno 92.796 sadnica 
maline (po korisniku 2.442 sadnice) i kompletan sistem za navodnjavanje 
za dva duluma pod malinama, a korisnici su se, prema ugovoru, obavezali 
uzgajati maline narednih deset godina.

Očekivani prinos na 75 duluma procjenjen je na oko 90 tona malina. Kroz 
projekat finansijski je obezbijeđeno 38 porodica u prosjeku sa po četiri 
člana domaćinstva. Tokom berbe angažuje se gotovo 150 berača. 
Uspješnom realizacijom projekta finansijski je zbrinuto više od stotinu 
pedeset naših sugrađana. Projekat je finansiran sredstvima Švicarske 
Vlade, uz podršku Općine Jajce i dijaspore. 

Potaknuti ovim primjerom i pozitivnim iskustvom sa 38 porodica 
uključenih u projekat Migracije i razvoj, Općina Jajce odlučila je nastaviti 
razvijati proizvodnju malina. Još 5 hektara zasađeno je malinama, a u nji-
hovu proizvodnju uključeno je dodatnih 50 porodica. 

Dijaspora je, kroz projekat Migracije i razvoj, dala svoj doprinos na izra-
di Baze podataka o dijaspori što će uveliko olakšati buduću komunika-
ciju i saradnju. Na novom web portalu Općine Jajce www.opcina-jajce.ba  
otvoren je, zahvaljujući implementaciji projekta Migracije i razvoj, 
odjeljak koji se iskuljučivo koristi za direktnu komunikaciju i informi-
sanje naših građana koji su svoje utočište našli izvan granica svoga grada 
i svoje države.

PROJEKAT “DIJASPORA ZA RAZVOJ”

Općina Jajce dijelom je nastavka projekta Dijaspora za razvoj. Općinski 
načelnik Edin Hozan potpisao je Memorandum o saradnji sa UNDP-om. 
Projekat “Uvrštavanje koncepta migracija i razvoja u relevantne politike, 
planove i aktivnosti u BiH: Dijaspora za razvoj (D4D)” je projekat Minis-
tarstva za ljudska prava i izbjeglice BiH i Vlade Švicarske, u partnerstvu sa 
UNDP BiH i IOM BiH.

Za deset općina koje su uspješno 
implementirale projekat „Migracije 
i razvoj“ i u svoje razvojne strategi-
je uključile saradnju sa dijasporom, 
kao jedan od važnih ciljeva, na-
stavak projekta doprinijet će bo-
ljoj saradnji sa dijasporom i razvoju 
lokalne zajednice i omogućiti rea-
lizaciju konkretnih projekata.

Općina Jajce odlučila se na projekat otvaranja novih proizvodnih pogo-
na i nova upošljavanja. U tu svrhu Općina Jajce je u posljednjih  neko-
liko godina ulagala u infrastrukturu bivšeg objekta kasarne Kamenice. 

Dva objekta su prilagođena za proizvodne hale, osigurana je osnovna 
infrastruktura kako bi se ovaj prostor vremenom mogao pretvoriti u 
poslovnu zonu. Trenutno se na prostoru bivše kasarne Kamenice nala-
ze tri privredna subjekta koja upošljavaju preko 30 radnika. 

Jedna od proizvodnih hala, čija rekonstrukcija je podržana u okviru 
projekta D4D, ustupljena je za proizvodnju euro paleta.

U krugu kasarne Kamenice otvoren je i proizvodni pogon čiji vlasnik 
je svoje znanje i iskustvo sticao izvan granica BiH. „Tex-Design“ no-
vootvoreno je preduzeće koje se bavi šivenjem radne opreme i trenutno 
upošljava 12 radnica sa tendencijom da se ovaj broj uposlenih vremen-
om poveća. Općina Jajce prepoznala je značaj ovog projekta i ovom 
preduzeću pružila veliku podršku u pokretanju proizvodnje, posebno 
što se radi o zapošljavanju žena. Osnovni program proizvodnje su rad-
ni mantili, jakne, odijela za sve vidove proizvodnje, a posebno medicin-
ski program. Uposlenice preduzeća „Tex- Design” prošle su nekoliko 
faza obuke. 

U decembru 2016. godine je zvanično počela druga faza projekta pod 
nazivom Dijaspora za razvoj. Opšti cilj projekta je poboljšati socio-eko-
nomske prilike i perspektive za žene i muškarce u Bosni i Hercegovini, 
te unaprijediti njihov kvalitet života kroz snažniju saradnju s dijasporom. 

Projekat sarađuje sa ukupno 13 partnerskih jedinica lokalne samouprave, 
među kojima je i općina Jajce, a implementirati će se do 2020. godine. 

9



Potpisan Memorandum o saradnji u oblasti iseljeništva sa 
28 gradova i općina u BiH među kojima je i Općina Jajce

Potpisivanje memoranduma o saradnji s iseljeništvom između Mini-
starstva za ljudska prava i izbjeglice BiH i jedinica lokalne samouprave 
predstavlja značajan korak u realizaciji Politike o saradnji sa iseljeništvom 
koju je donijelo Vijeće ministara BiH.

Dva su glavna cilja, prije svega jačanje kapaciteta jedinica lokalne 
samouprave kako bi se osposobile za rad s iseljeništvom, jer iseljeništvo 
zahtijeva posebne uslove i kvalitet rada i ono što je potrebno da se udovolji 
iseljeništvu od strane lokalne zajednice, kao razvijanje lokalnih projekata 
koji će biti usmjereni za uključivanje iseljeništva u lokalni razvoj.

Uz pomoć partnera, prije svega Vlade Švicarske koja je obezbijedila sred-
stva za realizaciju projekta Dijaspora za razvoj oko 1,3 miliona KM nami-
jenjeno je za jačanje kapaciteta, a milion KM iskoristit će se u vidu granta 
za lokalne inicijative za saradnju s iseljeništvom.

E-MATIČAR NOVA USLUGA OPĆINE JAJCE

Općina Jajce je sa ciljem olakšavanja građanima da dođu do svojih doku-
menata kreirala mogućnost elektronskog podnošenja zahtjeva i dobijanja 
traženih uvjerenja i izvoda iz matičnih knjiga na kućnu adresu. Na ovaj 
korak Općina Jajce se odlučila najvećim dijelom zbog svojih građana koji 
žive i rade izvan granica naše zemlje. Također, na ovaj način olakšano je 
dobijanje uvjerenja i izvoda iz matičnih knjiga i za Jajčane i sve one rođene 
u Jajcu koji žive na prostoru BiH.

E-MATIČAR je kreiran u okviru projekta “Dijaspora za razvoj”  Mini-
starstva za ljudska prava i izbjeglice BiH i Vlade Švicarske, u partnerstvu 
sa UNDP BiH i IOM BiH.

U želji da na određen način da svoj doprinos dijaspora se sve više 
uključuje u različite aktivnosti na poboljšanju uslova života u Jajcu. 

„Susreti na Plivi“, manifestacija 
koja je nekada okupljala jajačku 
dijasporu, ponovo je, uz podršku 
Općine i učešće kulturno-umjet-
ničkih društava, nevladinih organ-
izacija i udruženja građana iz di-
jaspore i Jajca oživljena. Ovaj put 
pod nazivom „Susreti na Plivskim 
jezerima – Dan sa dijasporom“. 

To je prilika za druženja, sportska nadmetanja, igru i pjesmu, ali i razm-
jenu ideja i mogućnosti. „Susreti na Plivskim jezerima – Dan sa dijaspo-
rom“ održavaju se na Malom Plivskom jezeru u ljetnom period kada Jajce 
posjećuju Jajčani koji žive izvan granica naše zemlje. Uz sportske događa-
je i bogat kulturno zabavni program,  u okviru manifestacije uprliči se i 
okrugli sto na otvorenom na kojem Načelnik Općine Jajce sa dijasporom 
razgovarao o aktivnostima, razmijeni ideja i mogućnostima uspostave 
saradnje.

Želimo svojim angažmanom u lokalnim zajednicama, pozitivnim pri-
mjerima odnosa sa dijasporom BRENDIRATI  lokalnu zajednicu, jačati 
kolektivnu svijest o značaju svakog građanina Bosne i Hercegovine, UČI-
TI da RAZUMIJEMO DIJASPORU, razbijati dosadašnje predrasude o 
nama i dijaspori, ali i kod dijaspore razvijati sliku o ljepoti i bogatstvu 
njihove zemlje.  

Želja nam je da ova brošura bude naša buduća spona, da nas još više 
poveže. Želimo da nam pišete o Vašim uspjesima, o Vašim potrebama, o 
Vašim željama. Želimo ZAJEDNO graditi i čuvati NAŠE Jajce. Pišite nam, 
pitajte nas, predlažite… opc.jajce@tel.net.ba 

U ovom Biltenu predstavljamo Vam i potencijale projekte za ulaganja čija 
bi izgradnja i stavljanje u funkciju za grad Jajce i njegove građane značilo 
mnogo.

Vašim idejama, ulaganjima, konekcijom sa mogućim partnerima iz Vašeg 
okruženja možete mnogo učiniti da ovo bude dio naše zajedničke sutra-
šnjice, da zajednički izgradimo Gradsku pijacu, Sportsko-rekreacijski 
centar sa bazenima, starački dom, da  iskoristimo kapacitete u Kasarni 
Kamenice… 

Kasarna Kamenice: Juče - danas - sutra

Gradska pijaca

Projekat SRC Mračaj

